
Raport individual për rezultatin e konsultimit publik për
Projektligjin “Për njohjen e periudhave të punësimit në institucionet shtetërore, në ish-ndërmarrjet shtetërore, në ish-ndërmarrjet bujqësore dhe në ish-kooperativat bujqësore për efekt pensioni në sistemin e sigurimeve shoqërore”

1. [bookmark: _Ref91580073]Titulli i projektligjit
 “Për njohjen e periudhave të punësimit në institucionet shtetërore, në ish-ndërmarrjet shtetërore, në ish-ndërmarrjet bujqësore dhe në ish-kooperativat bujqësore për efekt pensioni në sistemin e sigurimeve shoqërore”[footnoteRef:1] [1:  Objektivat kryesore që projekligji synon  janë:
Njohja e periudhave të punës për efekt pensioni për të paktën 16 mijë individë që kanë punuar në institucionet shtetërore, ish-ndërmarrjet shtetërore, ish-ndërmarrjet bujqësore dhe ish-kooperativat bujqësore deri në vitin 1994, të cilët kanë kërkesa për pension, brenda 2025.
Ulja e numrit të proceseve gjyqësore me rreth 50% për objekt padi vërtetim fakti, si dhe ulja e kostove gjyqësore me rreth  60% për rastet me këtë objekt padi të qytetarëve brenda vitit 2025. 
Rritja e pensionit me minimalisht 5% në koncept të pensionit mesatar, për rreth 10% të qytetarëve brenda vitit 2025.
Reduktimi i kostove financiare për grupin e prekur nëpërmjet eleminimit të nevojës së ndjekjes së procedurave gjyqësore, duke mundësuar një process më të thjeshtë dhe pa kosto shtesë për njohjen e periudhave të punësimit.  
Eliminimi i diskriminimit mes kategorive të përfituesve nëpërmjet zgjidhjes së problematikave që kanë disa prej ish të punësuarve në këto institucione shtetërore dhe ish institucione, dhe që janë ndikuar nga mungesa e plotë ose e pjesshme e dokumentacionit. 
Sigurimi i një sistemi të qëndrueshëm të sigurimeve shoqërore.
Rritja e transparencës dhe efektivitetit administrativ.
Konsolidimi i sistemit të sigurimeve shoqërore me bazë të gjerë përfituesish duke mundësuar që të gjithë qytetarët të përfitojnë nga të drejtat e tyre të sigurimit shoqëror, pa kaluar nëpër procedura të komplikuara ligjore.
] 


2.  Kohëzgjatja e konsultimeve
Procesi i konsultimit filloi me publikimin në portalin e Regjistrit Elektronik për Njoftimet dhe Konsultimet Publike i cili ka zgjatur 20 ditë pune, nga data 18.10.2024 deri në datën 15.11.2024.

3. Metoda e konsultimit
Metodat e konsultimit të përdorura për Projektligjin “Për njohjen e periudhave të punësimit në institucionet shtetërore, në ish-ndërmarrjet shtetërore, në ish-ndërmarrjet bujqësore dhe në ish-kooperativat bujqësore për efekt pensioni në sistemin e sigurimeve shoqërore”, janë si më poshtë vijon:

Publikimi në Regjistrin Elektronik për Njoftimet dhe Konsultimet Publike në linkun https://konsultimipublik.gov.al/Konsultime/Detaje/787 3.4.2023. 
Në regjistër kanë ardhur tre komente.

4. Palët e interesuara 
Për hartimin e këtij projekt akti kanë kontribuar Instituti i Sigurimeve Shoqërore dhe Ministria e Ekonomisë, Kulturës dhe Inovacionit.


Pasqyra e komenteve të pranuara me arsyetimin e komenteve të pranuara/ refuzuara
	Çështja e adresuar 
	Komentet për çështje me rëndësi 
	Palët e interesuara 
	Vendimi
	Argumentet

	Neni 6 i projektligjit
	Të bëhet një shtesë në nenin 6/1, pikë a, për personat që kanë filluar punë para moshës 18 vjeç dhe e kanë të dokumentuar. Duhet të njihet si periudhë pune për efekt të vjetërësisë. Kjo, pasi ka shumë individë që kanë filluar punë para moshës 18 vjeç, dhe kjo dispozitë i penalizon. Për rrjedhojë, duhet të bëhet një shtesë që të njihet kjo periudhë, por të jetë e dokumentuar me librezë pune ose dokument tjetër. 
	Qytetar
	Komenti nuk u pranua  
	Sqarojmë se, ky projektligj nuk i heq të drejtat e njohjes së periudhave të punës për ata që e kanë të dokumentuar punën para moshës 18 vjeç, por e vendos si kusht moshën mbi 18 vjeç, për individët që kanë probleme në dokumentacion, përkatësisht individët që kanë punuar në institucionet dhe në ish-ndërmarrjet shtetërore deri në datën e hyrjes në fuqi  të ligjit nr. 7703/1993, datë 1.10.1993, në ish-ndërmarrjet bujqësore deri më datën e hyrjes në fuqi të VKM nr. 452, datë 17.10.1992 “Për ristrukturimin e Ndërmarrjeve Bujqësore”, i ndryshuar dhe në ish-kooperativat bujqësore deri më datë 19.7.1991, data e hyrjes në fuqi e ligjit nr. 7501, datë 19.7.1991 “Për tokën”, i ndryshuar.

	Projektligji 
	Njohjen e periudhës së asistencës së punës, pasi ndodh që, edhe pse asistenca e punës, sipas ligjit të asaj kohe, përfitohej për 1 vit për çdo punonjës, ka raste kur jo të gjithë muajt e asistencës njihen nga ISSH, për shkak të humbjes së disa muajve të asistencës.
	Qytetar
	Komenti nuk u pranua  
	Ky projektligj nuk përjashton njohjen e periudhës së asistencës për individët që e kanë të dokumentuar, por njeh periudhat kontributive për efekt problematikash në dokumentacion, për individët që dalin në pension nga momenti i miratimit të tij ose që janë në proces administrativ ose gjyqësor për njohjen e viteve të punës , përkatësisht për individët që kanë punuar në institucionet dhe në ish-ndërmarrjet shtetërore deri në datën e hyrjes në fuqi  të ligjit nr. 7703/1993, datë 1.10.1993, në ish-ndërmarrjet bujqësore deri më datën e hyrjes në fuqi të VKM nr. 452, datë 17.10.1992 “Për ristrukturimin e Ndërmarrjeve Bujqësore”, i ndryshuar dhe në ish-kooperativat bujqësore deri më datë 19.7.1991, data e hyrjes në fuqi e ligjit nr. 7501, datë 19.7.1991 “Për tokën”, i ndryshuar.

	Projektligji
	Gjatë muajve qershor dhe korrik kam dërguar dokumente në e-Albania për të shqyrtuar pozicionin tim të pensionit nga data 29/05/1979 deri më 01/03/1993(fillimi i asistences)
E-Albania më ka dhënë dokumentin e fillimit, por kam nevojë edhe për dokumentin e mbylljes (kështu më këshilluan për mbylljen e asistences).
	Qytetar
	Komenti nuk u pranua
	ky koment nuk është relevant me përmbajtjen e projektligjit, pasi përmban një kërkesë informacioni lidhur me dokumentacion, që nuk ka lidhje me çështjet që shqyrton ky projektligj.

